
吾台銘（並序）

作者：元結　唐

本作品收錄於《全唐文/卷0382》

浯溪東北二十餘丈，得怪石焉。周行三百餘步，從未申至醜寅。厓壁鬥絕，左屬回鮮。

前有磴道，高八九十尺，下當洄潭。其勢碅磳，半出水底，蒼然泛泛，若在波上。石巔

勝異之處，悉為亭堂。小峰歁竇，宜間鬆竹，掩映軒戶，畢皆幽奇。於戲！古人有蓄憤

悶與病於時俗者，力不能築高台以瞻眺，則必山巔海畔，伸頸歌吟，以自暢達。今取茲

石，將為吾台，蓋非愁怨，乃所好也。銘曰：

湘淵清深，吾台陗陵。登臨長望，無遠不盡。誰厭朝市，羈牽局促。借君此台，一縱心

目。陽厓礱琢，如瑾如瑉。作銘刻之，彰示後人。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

